
НОВО ПАРТЕРНО УРЕДУВАЊЕ НА ПЛАТОТО ВО ДВОРОТ 
НА ООУ „ПЕТАР ПОП АРСОВ“

Во рамки на програмата на секторот за уредување на градежно земјиште 
и комунални работи, изминатиов период беше извршено партерно 
уредување на платото во дворот на ООУ „Петар Поп Арсов“, во урбаната 
заедница Карпош 4. Градежните активности ги изведуваше Друштвото за 
градежништво, производство, трговија и услуги „АТЕА ФЕМИЛИ“ ДООЕЛ, 
Зелениково.

НОВО УЛИЧНО ОСВЕТЛУВАЊЕ ВО ТАФТАЛИЏЕ 2

Во рамки на Програмата на Секторот за екологија и енергетска ефикасност, 
започна поставување на ново улично осветлување на улица Лондонска, пред 
објектот број 10. Во таа насока, се поставуваат шест столба со висина од 
5.5 метри и девет лед светилки од 35 вати, кои ќе ги задоволат потребите на 
граѓаните за непречено извршување на своите активности, како и вечерните 
прошетки.
„За  таа цел, ќе работиме и на унапредување на годишната предлог-програма 
за еднакви можности меѓу жените и мажите во Општината, која ќе влезе и 
во рамки на претстојниот Буџет на локалната самоуправа“- потенцираше  
Јакимовски.

ОБУКА НА ЦРВЕН КРСТ ЗА СПАСУВАЧКАТА ЕДИНИЦА НА 
ОПШТИНА КАРПОШ

Во рамки на Центарот за обука и едукација на Црвениот крст “Солферино” 
во Струга, се одржа петдневната обука за безбедност на отворени води. 
Едукативната обука  е наменета за единаесетмината вработени во локалната 
самоуправа, кои се дел од просторната единица за заштита и спасување 
при Општина Карпош.

Имено, професионалната обука ја спроведува инструкторот за безбедност 
на отворени води на Црвен крст, Дејан Јонузоски, кој воедно е и вработен 
во Општина Карпош. Спасувачкиот тим ќе се стекне со нови теоретски и  
практични знаења за спасување на отворени и затворени води, справување 
и евакуација на населението при евентуални природни непогоди како 
земјотрес, поплави и пожари.

Меѓу другото, стручниот тим на Општина Карпош ќе се обучи за делење 
на хуманитарна помош и пружање на неодложна прва медицинска помош. 
Општина Карпош е првата  локална самоуправа во Република Македонија, 
која располага со сопствена единица за заштита и спасување.

КРАК ОД УЛИЦАТА „ТЕОДОСИЈ СИНАИТСКИ“ ДОБИ НОВ АСФАЛТ

Денеска беа реализирани завршните работи поврзани со асфалтирање на 
крак од улицата „Теодосиј Синаитски“ во населбата Жданец. Станува збор 
за финализирање на првата фаза на овој коловоз во должина од 400 метри и 
просечна широчина  од 5,5 метри. По целата должина на улицата се поставени 
и нови рабници а за реализација на овој зафат, Општина Карпош издвои од 
својот буџет парични средства во висина од 5.500.000 денари. Изведувач на 
комуналните работи е фирмата „Филип инженеринг“.

Инаку во овој реон е целосно реконструирана и улицата „Козле 3“, а откако 
ќе  биде реализирана и втората фаза од улицата „Теодосиј Синаитски“, 
се преминува кон реконструкција на двата коловозни крака кои водат кон 
резервоарите за вода во населбара Жданец. Тоа значи дека овој реон ќе биде 
целосно уреден во поглед на инфраструктура, фекална канализација, како 
и ново штедливо лед-осветлување. Локалната самоуправа ја реализира оваа 
иницијатива со оглед на тоа што во оваа населба според урбанистичкиот 
план треба да се градат околу 150 нови куќи. Тоа значи дека Општина Карпош 
предвреме ја прави инфраструкрурата за да може да постави стандарди 
за квалитетно живеење на сите граѓани коишто ќе живеат во овој дел на 
општината.

ДОБИТНИЦИ НА СПОРТСКИ СТИПЕНДИИ ЗА УЧЕБНАТА 
2024/2025 ГОДИНА

ФОРМИРАЊЕ НА ЗДРАВИ ЖИВОТНИ ЗАЕДНИЦИ

Под мотото „Имунизација за здрави заедници“, жените лидерки од Општина 
Карпош го одржаа вториот по ред Форум на заедницата во просториите на 
Факултетот за туризам и менаџмент. 

Проектот се  спроведува во патнерство со Регионалната канцеларија на 
СЗО и  со поддршка  од  Американската  агенција за развој УСАИД.  По 
завршувањето на обуката на жените лидерки од општина Карпош, денеска 
се вклучи и пошироката јавност во локалната самоуправа. 

Во рамки на Форумот, свое  обраќање  имаше   д-р.  Специјалист  по  општа  
медицина,  Соња  Ралева,  ЈЗУ Здравствен Дом – Скопје, Диспанзер за 
имунизација и превенција.  

Таа ги запозна присутните претставници од основните училишта, предучилишни 
установи  заинтересирани родители и граѓани од Општина Карпош  со 
главните карактеристики и симптоми на зараза со ХПВ  и морбили, кои  се 
последиците  од  избегнување  на  редовната  имунизација, како и митовите 
поврзани со неа. 

Низ јавна дебата се потенцираше потребата од континуирана едукација 
на населението, отвореноста  и поддршката на Општина Карпош и како 
најважно,   апелот  до  граѓаните  редовно  да  ги  вакцинираат децата и 
учениците со цел  да изградиме здрава средина и здраво општество.  

Ниските стапки на вакцинација од ХПВ се причина за пораст на бројот на 
заболени  девојки  и  жени  од канцер на грло на матката, додека морбилите 
се опасни по живот за  невакцинираните  деца.


